
თქვენი 2018 წლის 15 აგვისტოს №01/33499 წერილის პასაუხად, რომელიც ეხება მიმდინარე წლის 23-24 აგვისტოს დაგეგმილ გერმანიის ფედერაციული რესპუბლიკის კანცლერის ანგელა მერკელის ოფიციალურ ვიზიტს საქართველოში, წარმოგიდგენთ ინფორმაციას გერმანიის ფედერაციული რესპუბლიკის შესაბამის უწყებებთან არსებული და სამომავლო თანამშრომლობის თაობაზე, კერძოდ:
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი გერმანიის ფედერაციული რესპუბლიკის საგარეო საქმეთა სამინისტროს  „ბიოლოგიური უსაფრთხოებისა და ჯანმრთელობის დაცვის გერმანიის პარტნიორული პროგრამის“ ფარგლებში  თანამშრომლობს გერმანიის თავდაცვის სამინისტროს (ბუნდესვერი) სამხედრო-სამედიცინო აკადემიის მიკრობიოლოგიის ინსტიტუტთან.
აღნიშნული თანამშრომლობის ფარგლებში ხორციელდება ერთობლივი პროექტი – „ბიოუსაფრთხოებისა და განსაკუთრებით საშიში ინფექციური დაავადებების დიაგნოსტიკური ქსელის შექმნა სამხრეთ-დასავლეთ აზიაში“, რომლის მიზანია გერმანულ-ქართული ქსელის ჩამოყალიბება საშიში ინფექციური დაავადებების დიაგნოსტიკასა და ბიოუსაფრთხოებაში, საქართველოში არსებულ მაღალპათოგენური აგენტების გამოსავლენად. პროექტის ფარგლებში  გათვალისწინებულია გამოცდილების გაზიარება სხვადასხვა პათოგენების სტანდარტიზებული სადიაგნოსტიკო პროცედურების შემუშავებასა და ლაბორატორიული ხარისხის კონტროლის მართვაში;
შესაბამისი სამედიცინო პერსონალისათვის ეფექტური და საერთაშორისო სტანდარტების სემინარებისა და ვორქშოპების  ორგანიზება ბიოუსაფრთხოების ასპექტების ცნობიერების ამაღლების მიზნით. ამასთან, რიჩარდ ლუგარის  საზოგადოებრივი ჯანმრთელობის კვლევითი ცენტრის პერსონალისათვის რეგულარულად ტარდება სასწავლო სემინარები სეროლოგიური, ვირუსოლოგიური და მოლეკულურ-ბიოლოგიური ლაბორატორიული მეთოდებისა და საველე ეპიდემიოლოგიის თემებზე.  
ასევე, 2013 წლიდან Hipp Gmbh&Vertrieb GK-სთან ორგანიზაციასთან გაფორმებულია ურთიერთთანამშრომლობის მემორანდუმი, რომლის საფუძველზეც აღნიშნული ორგანიზაცია ჰუმანიტარული დახმარების სახით დევნილებს აწვდის სხვადასხვა საყოფაცხოვრებო ნივთებს. 
2018 წლის 24 მაისს საქართველოს ოკუპირებული ტერიტორიებიდან იძულებით გადაადგილებულ პირთა განსახლებისა და ლტოლვილთა სამინისტრომ, საქართველოს ფინანსთა სამინისტრომ, და KFW-ს წარმომადგენლებმა ხელი მოაწერეს ურთიერთთანამშრომლობის მემორანდუმს, რომელიც ითვალისწინებს, როგორც დევნილთა განსახლებას ასევე, მათ დასაქმებაში ხელშეწყობასა და ახალ საცხოვრებელ გარემოში  ინტეგრაციას დასაქმების კუთხით, რათა შექმნილ საწარმოში განხორციელდეს დამატებით დევნილთა დასაქმება, მათი პროფესიული უნარ-ჩვევების დასაუფლებლად გადამზადება და შესაბამისად საყოფაცხოვრებო პირობების გაუმჯობესება.
რაც შეეხება იმ კონკრეტულ წინადადებებს, რომელთა განხილვაც მიზანშეწონილად მიგვაჩნია აღნიშნული ვიზიტის ფარგლებში, გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო მიესალმება თანამშრომლობის გაღრმავებასა და გამოცდილების გაზიარებას  გერმანიის ფედერაციულ რესპუბლიკასთან, კერძოდ:
ონკოლოგიური სერვისების ფართო სპექტრის უზრუნველყოფისა და ხარისხის გაუმჯობესების მიმართულებით თანამშრომლობის გაზიარება, რომელიც გუსლიხმობს ონკოლოგიური სერვისების ფართო სპექტრის უზრუნველყოფის მიზნით მაღალტექნოლოგიური ონკოლოგიური ცენტრის დაარსებაში დახმარებას, სადაც თავმოყრილი იქნება შემდეგი სერვისები: ,,სკრინინგი, კლინიკური ონკოლოგია, ქირურგიული ონკოლოგია, რადიაციული ონკოლოგია, ბირთვული მედიცინა (PET-CT და ციკლოტრონი), პათომორფოლოგია, პალიატიური მედიცინა’’. 
აღნიშნული ცენტრის ფარგლებში უზრუნველყოფილი იქნება პაციენტებისთვის მკურნალობის სრული ციკლის უწყვეტობა. ცენტრი იქნება ინტეგრირებული საუნივერსიტეტო სივრცეში, რომელიც გახდება სწავლების, გადამზადებისა და სამეცნიერო საქმიანობისთვის კლინიკური ბაზა. 


პატივისცემით,


